
ສັນຕິພາບ ເອກະລາດ ປະຊາທິປະໄຕ ເອກະພາບ ວັດທະນະຖາວອນ 

ດໍາລັດ 

ວາດ້ວຍກອງທຶນສົ່ງເສີມ ແລະ ພັດທະນາພະລັງງານ 

- ອີງຕາມ ກົດຫນາຍວາດ້ວຍລັດຖະບານ ແຫ່ງ ສປປ ລາວ ສະບັບເລກທີ 04/ສພຊ, ລົງວັນທີ 08 ພະຈິກ 2016; 

- ອີງຕາມ ຫັງສືສະເຫີຂອງກະຊວງພະລັງງານ ແລະ ບໍ່ແຮ ສະບັບເລກທີ 0748/ພບ, ລົງວັນທີ 09 ມິຖຸນາ 2020. 

ລັດຖະບານ ອອກດໍາລັດ: 

ບນວດທີ 1 

ບົດບັນຍັດທົ່ວໄປ 

ມາດຕາ 1 ຈຸດປະສົງ 

ດໍາລັດສະບັບນີ້ ກໍານົດຫຼັກການ ແລະ ລະບຽບການກຽວກັບການຈັດຕັ້ງ, ຄຸ້ມຄອງ, ນ້ໍາໃຊ້ ແລະ 
ຕິດຕາມ ກວດກາ ກອງທຶນສົ່ງເສີມ ແລະ ພັດທະນາພະລັງງານ ເພືອລະດົມ, ຂົນຂວາຍ ແລະ ສະສົມທຶນ 

ແນໃສໃຫ້ມີທຶນພຽງພໍ່ ແລະ ຍືນຍົງສະຫນອງໃຫ້ແກການຄົນຄວ້າດ້ານພະລັງງານ, ການແກ້ໄຂພາວະສຸກເສີນ 

ດ້ານພະລັງງານ, ການພັດທະນາກິດຈະການດ້ານພະລັງງານ ໃຫ້ມີຫຼາຍທາງເລືອກ, ມີປະສິດທິພາບ, ປະສິດທິ 

ຜົນຕາມທິດສີຂຽວ ແລະ ຍືນຍົງ, ປະກອບສວນເຂົ້າໃນການພັດທະນາເສດຖະກິດ-ສັງຄົມຂອງຊາດ. 

ມາດຕາ 2 ກອງທຶນສົ່ງເສີມ ແລະ ພັດທະນາພະລັງງານ 

ກອງທຶນສົ່ງເສີມ ແລະ ພັດທະນາພະລັງງານ ຂຽນຫຍໍວາ “ກສພ” ແມນກອງທຶນຂອງລັດ ທີ່ຢູ່ພາຍໃຕ້ 

ການຄຸ້ມຄອງຂອງກະຊວງພະລັງງານ ແລະ ບໍ່ແຮ, ສ້າງຕັ້ງຂຶ້ນເພືອລະດົມທຶນຈາກພາຍໃນ ແລະ ຕ່າງປະເທດ ສະ 
ຫນງໃຫ້ແກ ການສົ່ງເສີມ ແລະ ພັດທະນາກິດຈະການດ້ານພະລັງງານ ລວມທັງການພັດທະນາພະລັງງານໃນ 
ເຂດຊົນນະບົດ. 

ມາດຕາ 3 ການອະທິບາຍຄໍາສັບ 

ຄໍາສັບທີນໍາໃຊ້ໃນດໍາລັດສະບັບນີ້ ມີຄວາມບນາຍ ດັ່ງນີ້: 

1. ພະລັງງານ (Energy) ຫນາຍເຖິງ ຄວາມສາມາດໃນການເຮັດວຽກຂອງວັດຖຸ ຫຼື ຫຼື ອຸປະກອນສິງໃດສິງ 
ບນຶ໊ງທີກໍໃຫ້ເກີດງານຕ່າງໆ. ພະລັງງານມີທີມາຈາກ ສອງ ແຫຼ້ງ ຄື ພະລັງງານທົດແທນໄດ້ ແລະ 

ພະລັງງານທີບໍ່ສາມາດທົດແທນໄດ້;



2. ພະລັງງານທົດແທນໄດ້ (Renewable Energy) ປນາຍເຖິງ ພະລັງງານທີຖືວາໃຊ້ແລ້ວບໍ່ມີວັນຫົດ 

ແລະ ສາມາດບນນວຽນມາໃຊ້ ເຊັ່ນ ໄມ້, ຝືນ, ແກບ, ຂີ້ອ້ອຍ, ສິງເສດເຫຼືອຈາກຜືດ, ແກ໊ສຊີວະພາບ, 

ໄຟຟ້ານໍາຕົກ, ແສງຕາເວັນ, ຄວາມຮ້ອນໃຕ້ດິນ, ລົມ, ຄື້ນຫ້ານ້ໍາ ຫຼື ໃຕ້ນ້າ; 

3. ພະລັງງານທີບໍ່ສາມາດທົດແທນໄດ້ (Non Renewable Energy) ບນາຍເຖິງ ພະລັງງານທີ່ໃຊ້ແລ້ວ 

ບົດໄປ, ພະລັງງານເຫຼົ່ານີ້ ມີແຫຼງທີມາຈາກ ຖ້ານຫີນ, ນ້ໍາມັນດິບ, ນ້າມັນຟອດຊິວ, ອາຍແກ໊ສທໍາມະ 

ຊາດ, ພະລັງງານນິວເຄຼຍ ແລະ ອືນ; 
4. ນ້ໍາມັນເຊື້ອໄຟຊີວະພາບ (Bio Fuel) ຫນາຍເຖິງ ເຊື້ອໄຟທີເປັນທາດແຫຼວ ທີສະກັດມາຈາກຊີວະ 

ມວນ, ພືດພະລັງງານ, ໄຂມັນສັດ, ມັນຕົ້ນ, ສາລີ, ອ້ອຍ ແລະ ສິງເສດເຫຼືອຈາກອຸດສາຫະກໍາການ 

ກະເສດ ທີມີໂຄງສໍາງທາງດ້ານເຄມີເທົ່າກັບ ຜະລິດຕະພັນນ້ໍາມັນປີໂຕລຽມ ໂດຍຜານກໍາມະວິທີ ແລະ 
ຂະບວນການຜະລິດສະເພາະ; 

5. ລະບົບໄຟຟ້າຂຶ້ນບ້ານ ຫນາຍເຖິງ ລະບົບໄຟຟ້າທີຜະລິດຈາກພະລັງງານທົດແທນທຸກປະເພດ ທີນໍາໃຊ້ 
ສະເພາະຂອບເຂດ ຂອງບ້ານໃດບ້ານຫນຶງເທົ່ານັ້ນ ຊຶງບໍ່ສາມາດເຊື່ອມຕໍ່ກັບລະບົບຕາຂາຍໄດ້. 

ມາດຕາ 4 ຫຼັກການຄຸ້ມຄອງ ແລະ ນໍາໃຊ້ ກສພ 

ການຄຸ້ມຄອງ ແລະ ນໍາໃຊ້ ກສພ ໃຫ້ປະຕິບັດຕາມຫຼັກການ ດັ່ງນີ້: 

1. ລວມສູນ ແລະ ເປັນເອກະພາບ ຕາມລະບົບງົບປະມານແຫງລັດ; 

2. ນໍາໃຊ້ ກສພ ໃຫ້ຖືກຕ້ອງຕາມເປົ້າຫນາຍ, ປະຢັດ, ມີປະສິດທິພາບ, ປະສິດທິຜົນ ແລະ ຍືນຍົງ; 

3. ລົງບັນຊີຕາມຫຼັກການ ແລະ ລະບຽບພື້ນຖານຂອງບັນຊີແຫງລັດ ຊຶ່ງທຸກລາຍຮັບ ແລະ ລາຍຈາຍ 
ຕ້້ອງຜານລະບົບບັນຊີຂອງຄັງເງິນແຫງຊາດ; 

4. ມີຄວາມຄອງຕົວ, ວອງໄວ, ຍຸຕິທໍາ, ໂປ່ງໃສ ແລະ ຮັບປະກັນລາຍຈາຍຕາມແຜນງົບປະມານບະຈໍາບີ; 

5. ມີການກວດກາ ແລະ ກວດສອບຢ່າງເປັນປົກກະຕິຕາມກົດບນາຍ. 

ມາດຕາ 5 ຂອບເຂດການນໍາໃຊ້ 

ດີາລັດສະບັບນີ້ນໍໍາໃຊ້ສໍາລັບບຸກຄົນ, ນິຕິບຸກຄົນ ແລະ ການຈັດຕັ່ງທັງພາຍໃນ ແລະ ຕາງປະເທດ ທີ 

ດ໊າເນີນການເຄືອນໄຫວກົດຈະການດ້ານພະລັງງານໃນຂອບເຂດທົ່ວປະເທດ. 

ຫນວດທີ 2 

ແຫຼ່ງລາຍຮັບ ແລະ ການນໍາໃຊ້ ກສພ 

ມາດຕາ 6 ແຫຼງລາຍຮັບຂອງ ກສພ 

ແຫຼ່ງລາຍຮັບ ກສພ ມີດັງນີ້: 

1. ງົບປະມານຂອງລັດ; 

2. ການຊ່ວຍເຫຼືອລ້າ ແລະ ກູ້ຢືມເງິນຈາກອົງການຈັດຕັ້ງ ທັງພາຍໃນ ແລະ ຕາງປະເທດ; 

3. ການປະກອບສ່ວນຂອງບຸກຄົນ, ນິຕິບຸກຄົນ ແລະ ການຈັດຕັ້ງ ລວມທັງໂຄງການພັດທະນາພະລັງງານ 

ແລະ ກິດຈະການດ້ານພະລັງງານ;



. ດອກເບ້ຍ ຫຼື ລາຍຮັບ ທີ່ເກີດຈາກ ກສພ; 
s » ະ - ະ ພ, K o & -~ ະ 

5. ຄາບໍລິການດ້ານພະລັງງານທົດແທນຈາກການຊົມໃຊ້ ເປັນຕົ້ນ ການຕິດຕັ້ງລະບົບໄຟຟ້າແສງຕາເວັນ, 

ໄຟຟ້ານ້ໍາຕົກຂະຫນາດນ້ອຍ, ນ້ໍາມັນເຊື້ອໄຟຊີວະພາບ, ຊີວະມວນ, ອາຍແກ໊ສຊີວະພາບ , ພະລັງງານ 

ແສງຕາເວັນ, ພະລັງງານລົມ ແລະ ພະລັງງານອຶນ; 
ະ, ສູ. 4ຫ . - 

. ລາຍຮບອນທຖກຕອງຕາມກດຫນາຍ. 

ມາດຕາ 7 ເປົ້າຫນາຍການນໍາໃຊ້ ກສພ 
ກສພ ນໍາໃຊ້ເຂົ້າໃນເປົ້າຫນາຍ ດັ່ງນີ້: 

1. ສະຫນອງທຶນໃຫ້ແກຜູ້ປະກອບການດ້ານພະລັງງານ ດ້ວຍຮູບການໃຫ້ກູ້ຢືມດອກເບ່ຍຕ໌າ ເພື່ອຈັດຕັ້ງ 
ປະຕິບັດໂຄງການທີມີເປົ້າຫຜນາຍ ແລະ ຈຸດປະສົງໃນການສົ່ງເສີມ ແລະ ພັດທະນາພະລັງງານທົດແທນ 

ເປັນຕົ້ນ ໄຟຟ້າແສງຕາເວັນ, ພະລັງງານລົມ, ໄຟຟ້ານ້ໍາຕົກຂະຫນາດນ້ອຍ, ນ້າມັນເຊື້ອໄຟຊີວະພາບ , 
ຊີວະມວນ ແລະ ອາຍແກ໊ສຊີວະພາບ; 

. ສະຫນັບສະຫນນ ດ້ານການເງິນ ໃນການພັດທະນາພະລັງງານທົດແທນທຸກປະເພດໃນຂົງເຂດ 

ຊົນນະບົດ, ການເຂົ້າເຖິງການຊົມໃຊ້ໄຟຟ້າຂອງປະຊາຊົນຢູ່ຊົນນະບົດ, ການນໍາໃຊ້ໄຟຟ້າຂັ້ນບ້ານ 

ແລະ ວຽກງານກະສິກໍາ ລວມທັງ ການອະນຸລັກ ແລະ ການປະຢັດພະລັງງານ; 

. ລົງທຶນໃສໂຄງການ ທີຈໍາເປັນ ເຊັ່ນ ການສໍາຫຼວດທາແຮງ, ການຄົ້ນຄວ້າເຕັກໂນໂລຊີ, ການສ້າງ 

ໂຄງການຕົວແບບພັດທະນາດ້ານພະລັງງານ ແລະ ໂຄງການທົດລອງ ໃນການປະຢັດ ແລະ ອະນຸລັກ 

ພະລັງງານຕາມທິດສີຂຽວ ແລະ ຍືນຍົງ; 

. ສະຫັບສະຫນນໃຫ້ແກການສ້າງບຸກຄະລະກອນ, ສົ່ງເສີມ ແລະ ສ້າງຈິດສໍານຶກ, ເຜີຍແຜ່ຄວາມຮູ້ 

ກ່ຽວກັບການນ້ໍາໃຊ້ພະລັງງານທົດແທນ, ການອະນຸລັກ ແລະ ປະຢັດພະລັງງານໃຫ້ມີປະສິດທິຜົນ; 
“ ° ະ - & . rs <. -~ . ສ້ອມແປງ, ບໍາລຸງຮັກສາລະບົບໄຟຟ້າຂັນບ້ານ ແລະ ແກ້ໄຂພາວະສຸກເສີນດ້ານພະລັງງານ; 
- v X v o - " - .2 . ນໍາໃຊ້ເຂົ້າໃນວຽກງານຄຸ້ມຄອງບໍລິຫານກອງທຶນ ຕາມການຕົກລົງຂອງສະພາບໍລິຫານ ກສພ ໂດຍ 
ສອດຄອງກັບກົດບຫນາຍ. 

ມາດຕາ 8 ແຜນລາຍຮັບ-ລາຍຈ້າຍຂອງ ກສພ 

ສະພາບໍລິຫານ ກສພ ເປັນຜູ້ພິຈາລະນາຕົກລົງແຜນລາຍຮັບ-ລາຍຈາຍປະຈໍາປີຂອງກອງທຶນ ຕາມການ 
ສະເຫີຂອງຫ້ອງການ ກສພ ແລ້ວສະເຫີລັດຖະບານ ພິຈາລະນາ ໂດຍສອດຄອງກັບກົດຫນາຍວາດ້ວຍ 
ງົບປະມານແຫ່ງລັດ. 

ຫ້ອງການ ກສພ ເປັນຜູ້ສັງລວມແຜນລາຍຮັບ-ລາຍຈາຍ ຂອງກອງທຶນ ບົນພື້ນຖານຄວາມຕ້ອງການ 
ແລະ ການສະເຫນີຂອງບຸກຄົນ, ນິຕິບຸກຄົນ ແລະ ການຈັດຕັ້ງ ເຜື່ອສະເຫນີສະພາບໍລິຫານພິຈາລະນາ. 

ມາດຕາ 9 ການດຸນດຽງເງິນທຶນຂອງ ກສພ 

,ການນໍາໃຊ້ເງິນຂອງ ກສພ ຈະຕ້ອງບໍ່ເກີ່ນຈໍານວນເງິນທີ 7 ກສພ ມີຢູ່ ແລະ ມີຄວາມສົມດຸນກັບລາຍຮັບທີ 
ຈະເຂົ້າມາສຸ ກສພ. ເມືອຮອດທ້າຍປີງົບປະມານ ຕ້ອງຍົກເງິນທີຍັງເຫຼືອເຂົ້າົບປະມານ ຂອງ ກສພ ປີຕໍ່ໄປ.



ຫນວດທີ 3 

ການຄຸ້ມຄອງບໍລິຫານ ກສພ 

ມາດຕາ 10 ໂຄງປະກອບການຈັດຕັ້ງ ຂອງ ກສພ 
ໂໂຄງປະກອບການຈັດຕັ້ງ ຂອງ ກສພ 
1. ສະພາບໍລິຫານ ກສພ; 

2. ຫ້ອງການ ກສພ. 

ຣະ ຮ້. 
ດັ່ງນີ: 

ມາດຕາ 11 ສະພາບໍລິຫານ ກສພ 

ສະພາບໍລິຫານ ກສພ ແມນການຈັດຕັ້ງຫນຶງທີປະກອບດ້ວຍຜູ້ຕາງຫນ້າຈາກຫຼາຍພາກສວນ ຊຶ່ງຖືກ 
ແຕ່ງຕັ້ງໂດຍ ນາຍົກລັດຖະມົນຕີ ຕາມການສະເຫນີຂອງກະຊວງພະລັງງານ ແລະ ບໍ່ແຮ, ມີຄວາມຮັບຜິດຊອບຕໍ່ 

ລັດຖະບານ ໃນການ ຊີ້ນໍາ, ຄຸ້ມຄອງ ກສພ ໃຫ້ຖືກຕ້ອງຕາມເປົ້າຫນາຍ, ມີປະສິດທິພາບ ແລະ ປະສິດທິຜົນ. 

ສະພາບໍລິຫານ ກສພ ມີອາຍຸການ ຫ້າ ປີ ແລະ ສາມາດແຕ່ງຕັ້ງຄືນໃຫນໄດ້ . 

ມາດຕາ 12 ໂຄງປະກອບບຸກຄະລະກອນ ຂອງສະພາບໍລິຫານ ກສພ 

ສະພາບໍລິຫານ ກສພ ປະກອບດ້ວຍບຸກຄະລະກອນ ດັ່ງນີ້: 

1. ລັດຖະມົນຕີກະຊວງພະລັງງານ ແລະ ບໍ່ແຮ ເປັນປະທານ; 

2. ຮອງລັດຖະມົນຕີກະຊວງການເງິນ ເປັນຮອງປະທານ; 

3. ຮອງລັດຖະມົນຕີກະຊວງແຜນການ ແລະ ການລົງທຶນ ຄະນະ; 

4. ຮອງລັດຖະມົນຕີກະຊວງອຸດສາຫະກໍາ ແລະ ການຄໍາ ຄະນະ; 

5. ຮອງລັດຖະມົນຕີກະຊວງກະສິກໍາ ແລະ ປາໄມ້ ຄະນະ; 

6. ຜູ້ຕາງຫນ້າທະນາຄານແຫງ ສປປ ລາວ ຄະນະ; 

7. ຫົວຫ້າຫ້ອງການ ກສພ ຄະນະ. 

ໂຄງປະກອບບຸກຄະລະກອນຂອງສະພາບໍລິຫານ ກສພ ສາມາດປັບປຸງ, ປ່ຽນແປງໄດ້ຕາມການຕົກລົງ 

ຂອງນາຍົກລັດຖະມົນຕີ. ສະມາຊິກສະພາບໍລິຫານ ກສພ ຈະບໍ່ໄດ້ຮັບເງິນເດືອນ ແລະ ຄາແຮງງານຈາກ ກສພ 

ນອກຈາກເບ້ຍລ້ຽງປະຊມ ຕາມທີໄດ້ກໍານົດໄວ້ໃນລະບຽບການຂອງ ກສພ. 

ມາດຕາ 13 ສິດ ແລະ ຫ້າທີ ຂອງສະພາບໍລິຫານ ກສພ 

ສະພາບໍລິຫານ ກສພ ມີສິດ ແລະ ຫນ້າທີ ດັ່ງນີ້: 

1. ຮັບຮອງວິໄສທັດ, ຍຸດທະສາດ ແລະ ແຜນການ ຫ້າ ປີ, ແຜນການເຄື໊ອນໄຫວປະຈໍາ ຫົກ ເດືອນ, 

ປະຈໍາປີ, ແຜນລາຍຮັບ-ລາຍຈາຍປະຈໍາປີ, ບົດລາຍງານການເຄືອນໄຫວປະຈໍາ ຫົກ ເດືອນ, ປະຈາ 

ປີ, ຮັບຮອງລະບຽບການຄຸ້ມຄອງ ແລະ ຄູມືບໍລິຫານ; 

2. ຊີ້ນໍາ, ນໍາພາ ການເຄືອນໄຫວວຽກງານຂອງ ກສພ; 
. ພິຈາລະນາແຕ່ງຕັ້ງຫົວຫນ້າຫ້ອງການ ກສພ; 

. ຮັບຮອງເອົາການສະຫງອງທຶນໃຫ້ໂຄງການຕາມແຜນເຄືອນໄຫວປະຈໍາປີຂອງ ກສພ ແລະ ໂຄງການ 

ທີ່ບໍ່ນອນໃນແຜນແຕມີຄວາມຈໍາເປັນ ຫຼື ຕົກລົງມອບສິດໃນການອະນຸມັດໂຄງການ; 

5. ຮັບຮອງບົດລາຍງານຜົນການກວດສອບປະຈໍາບປີ; 

ພ



6. ສະຫຼຸບ ແລະ ລາຍງານການເຄືອນໄຫວຂອງ ກສພ ຕໍ່ລັດຖະບານຢ່າງເປັນປົກກະຕິ; 

7. ນໍາໃຊ້ສິດ ແລະ ປະຕິບັດຫ້າທີອືນ ຕາມການມອບບນາຍຂອງລັດຖະບານ. 

ມາດຕາ 14 ສິດ ແລະ ຫ້າທີ ຂອງປະທານສະພາບໍລິຫານ ກສພ 
ປະທານສະພາບໍລິຫານ ກສພ ມີສິດ ແລະ ຫນ້າທີ ດັ່ງນີ້: 

1. ຮັບຜິດຊອບຕໍ່ການຈັດຕັ້ງປະຕິບັດວຽກງານ ຂອງ ກສພ ໃຫ້ມີຜົນສໍາເລັດ, ບັນລຸຈຸດປະສົງທິຄາດ 

ບນາຍໄວ້ ແລະ ປະຕິບັດຕາມຫຼັກການບໍລິຫານ ກສພ; 

2. ຮຽກໂຮມ ແລະ ເປັນປະທານກອງປະຊຸມສະພາບໍລິຫານ ກສພ; 

3. usufin‘lufissgd:zmm}‘inuflJUxfifinufi'lfiamufiu?utam'finfinajnjm 

ມາດຕາ 15 ກອງປະຊຸມຂອງສະພາບໍລິຫານ ກສພ 

ກອງປະຊມສະພາບໍລິຫານ ກສພ ປະກອບມີ: ກອງປະຊຸມສາມັນ ແລະ ວິສາມັນ. ກອງປະຊຸມສາມັນ 

ເປີດ ຂຶ້ນຢ່າງຫ“້ອຍ ສອງ ຄັ່ງຕໍ່ປີ. ສ່ວນກອງປະຊຸມວິສາມັນ ເປີດຂຶ້ນເວລາໃດກໍ່ໄດ້ ຕາມຄວາມຈໍາເປັນຂອງ 

ວຽກງານ. 
+ ວ ເ້ ະ + +. ແ ພູ Ko, າ, > . ກອງປະຊຸມສະພາບໍລິຫານ ກສພ ຈະເປີດຂຶ້ນໄດ້ ກໍ່ຕໍ່ເມື໊ອມີຜູ້ເຂົ້າຮ່ວມຢ່າງໆນ້ອຍ ສອງສ່ວນສາມ ຂອງ 

ຈໍານວນສະມາຊິກທັງຫົດ. ມະຕິກອງປະຊຸມ ຈະມີຜົນໃຊ້ໄດ້ ກໍ່ຕໍ່ເມືອໄດ້ຮັບຄາແນນສຽງສ່ວນຫຼາຍຂອງ 

ສະມາຊິກທີເຂົ້າຮ່ວມປະຊມ. 

ມາດຕາ 16 ຫ້ອງການ ກສພ 

ຫ້ອງການ ກສພ ແມນການຈັດຕັ້ງທີ່ຄຸ້ມຄອງບໍລິຫານ ກສພ, ເຄືອນໄຫວພາຍໃຕ້ການຊື້ນໍາຂອງ 
ສະພາບໍລິຫານ ກສພ, ທັງເຮັດຫ້າທີເປັນກອງເລຂາຂອງສະພາບໍລິຫານ ກສພ. 

ຫ້ອງການ ກສພ ປະກອບມີ ຫົວຫ້າຫ້ອງການ, ຮອງຫົວຫ້າຫ້ອງການຈໍານວນຫຶ໊ງ ແລະ ພະນັກງານ 
ວິຊາການຕາມຄວາມເບນາະສົມ. 

ມາດຕາ 17 ສິດ ແລະ ຫ້າທີ ຂອງຫ້ອງການ ກສພ 

ຫ້ອງການ ກສພ ມີສິດ ແລະ ຫນ້າທີ ດັ່ງນີ້: 

1. ເຄືອນໄຫວວຽກງານຕາມແຜນການທີສະພາບໍລິຫານ ກສພ ຮັບຮອງ ໃຫ້ມີປະສິດທິຜົນ; 

2. ລະດົມຂົນຂວາຍທຶນ ໂດຍປະສານສົມທົບກັບພາກສ່ວນທີກຽວຂ້ອງຢ່າງຕໍ່ເນືອງ; 
3. ສ້າງແຜນການເຄືອນໄຫວ ແລະ ແຜນງົບປະມານ ພ້ອມທັງສະຫຼຸບການເຄື່ອນໄຫວວຽກງານຂອງ 

ກສພ ແຕ່ລະໄລຍະ ເພື່ອສະເຫນີສະພາບໍລິຫານ ກສພ ພິຈາລະນາ; 
4. ຄຸ້ມຄອງການເງິນ ແລະ ຮັບປະກັນການຈັດຊື້-ຈັດຈ້າງ ໃຫ້ຖືກຕ້ອງຕາມກົດຫນາຍ ແລະ ລະບຽບ 

ການຂອງ ສປປ ລາວ ແລະ ຂອງຜູ້ໃຫ້ທຶນ; 
5. ສັ່ງລວມບັນດາໂຄງການທີຂໍທຶນຈາກ ກສພ ເພືອສະເບນີສະພາບໍລິຫານ ກສພ ພິຈາລະນາ; 
6. ປະເມີນການຄັດເລືອກໂຄງການ, ການສະບນອງງົບປະມານ ແລະ ການບໍລິຫານຈັດການ ກສພ;



7. ສ້າງ ແລະ ປັບປຸງບັນດາເຄືອງມືສໍາລັບການຄຸ້ມຄອງບໍລິຫານ ກສພ ໃຫ້ມີຄວາມແທດເຫນາະກັບ 

ສະພາບຕົວຈິງແຕລະໄລຍະສະເຫີສະພາບໍລິຫານ ກສພ ຮັບຮອງ; 

8. ໂຄສະນາເຜີຍແຜ່ວຽກງານ ກສພ ໃຫ້ສັງຄົມຮັບຮຸ້ແຕລະໄລຍະ; 

9. ສະຫຼຸບ ແລະ ລາຍງານການເຄື໊ອນໄຫວວຽກງານຂອງຫ້ອງການ ກສພ ໃຫ້ສະພາບໍລິຫານ ກສພ 

ຢ່າງປົກກະຕິ; 

10. ນໍາໃຊ້ສິດ ແລະ ປະຕິບັດຫ້າທີອຶນ ຕາມການມອບບນາຍ ຂອງສະພາບໍລິຫານ ກສພ. 

ບນວດທີ 4 

ການເປີດບັນຊີ, ການກວດສອບ ແລະ ການລາຍງານ 

ມາດຕາ 18 ການເປີດບັນຊີ ກສພ 

ກສພ ຕ້ອງເປີດບັນຊີເງິນຝາກໃນລະບົບຄັງເງິນແຫງຊາດຕາມລະບຽບການທີ ໄດ້ກໍານົດໄວ້, ທຸກແຫຼ່ງ 

ລາຍຮັບ ຂອງ ກສພ ຕ້ອງຮັກສາໄວ້ໃນລະບົບຄັງເງິນແຫ່ງຊາດ. ທຸລະກໍາການເງິນຂອງ ກສພ ຕ້ອງຜ່ານລະບົບ 

ບັນຊີດັ່ງກ່າວ ພາຍໃຕ້ການກວດກາຂອງກະຊວງການເງິນ. 

ມາດຕາ 19 ການກວດສອບ 

ການກວດສອບບັນຊີ ຕ້ອງດໍາເນີນທຸກໆປີ ໂດຍອົງການກວດກາພາຍໃນ ແລະ ອົງການກວດກາພາຍນອກ. 

ຜົນການກວດສອບ ຕ້ອງໄດ້ແຈ້ງໃຫ້ສາທາລະນະຊົນຮັບຊາບ, ໃນກໍລະນີພົບເຫັນວາບຸກຄົນ, 

ນິຕິບຸກຄົນ ຫຼື ການຈັດຕັ້ງທີກະທໍາຜິດ ຕ້ອງຖືກລົງວິໄນ, ດໍາເນີນຄະດີຕາມກົດຫນາຍ. 

ມາດຕາ 20 ການກວດກາ ກສພ 
ການກວດກາ ກສພ ແມ ນການເຄືອນໄຫວ ແລະ ຄຸ້ມຄອງບໍລິຫານຂອງ ກສພ ຊຶງປະກອບມີ ສອງ 

ປະເພດ ດັງນີ້: 
> ກ .o o e 

1. ກວດກາປົກກະຕິ ແມນການກວດກາຂອງສະພາບໍລິຫານ ກສພ ທີດໍາເນີນປົກກະຕິຕາມແຜນການ 
ຢ່າງເປັນປະຈໍາ ແລະ ມີກໍານົດເວລາທີແນນອນ; 

2. ການກວດກາສະເພາະກິົດ ແມນການກວດກາຂອງລັດຖະບານ ຕໍ່ການເຄືອນໄຫວວຽກງານ 
ຮອບດ້ານຂອງ ກສພ ໃນກໍລະນີມີຄວາມຈໍາເປັນ. 

ໃນກໍລະນີຜົນຂອງການກວດກາປົກກະຕື ແລະ ສະເພາະກິດ ມີຄວາມບໍ່ຖືກຕ້ອງ, ສະພາບໍລິຫານ ກສພ 

ຕ້ອງແກ້ໄຂໃຫ້ຂາດຕົວ ແລະ ທັນການຕາມຂອບເຂດສິດ ແລະ ຫນ້າທີຂອງຕົນ. 

ມາດຕາ 21 ການລາຍງານ 

ຫ້ອງການ ກສພ ຕ້ອງເຮັດບົດລາຍງານປະຈໍາໄຕມາດ, ປະຈໍາ ຫົກ ເດືອນ, ປະຈໍາປີ ກຽວກັບການ 

ເຄືອນໄຫວ ກິດຈະກໍາ ແລະ ດ້ານການເງິນ ໃຫ້ສໍາເລັດພາຍຫຼັງສິ້ນສຸດປືງົບປະມານດັ່ງກ້າວ ພາຍໃນ ຊາວ ວັນ 
ລັດຖະການ ໂດຍໃຫ້ສອດຄອງຕາມທີກໍານົດໄວ້ໃນຄູມືບໍລິຫານ ແລະ ລະບຽບການຄຸ້ມຄອງ ກສພ. ບົດລາຍ 

ງານທຸກສະບັບຕ້ອງໄດ້ຮັບຮອງຈາກສະພາບໍລິຫານ ກສພ ກອນນ້ໍາສົ່ງລັດຖະບານ ແລະ ທຸກພາກສວນທີ 

ກ່ຽວຂ້ອງ.



ມາດຕາ 22 ການເຜີຍແຜຂໍ້ມູນ ຂາວສານ 
ກສພ ຕ້ອງເຜີຍແຜຂໍ້ມູນ ຂາວສານ ກຽວກັບຜົນງານ ແລະ ການເຄືອນໄຫວຂອງຕົນໃຫ້ແກພາກສວນ 

ທີກຽວຂ້ອງທັງພາຍໃນ ແລະ ຕາງປະເທດ ໂດຍສະເພາະລາຍຊື່ ໂຄງການ ທີ່ໄດ້ຮັບທຶນຈາກ ກສພ, ບົດລາຍ 
ງານການເງິນ, ການເຄືອນໄຫວວຽກງານປະຈໍາປີ. 

ຫນວດທີ 5 

ບົດບັນຍັດສຸດທ້າຍ 

ມາດຕາ 23 ເຄືອງຫນາຍ ແລະ ຕາປະທັບ 

ກສພ ມີເຄືອງຫນາຍ ແລະ ຕາປະທັບເປັນຂອງຕົນເອງ ເພືອນໍາໃຊ້ເຂົ້າໃນວຽກງານທາງລັດຖະການ. 

ມາດຕາ 24 ການຈັດຕັ້ງປະຕິບັດ 
ກະຊວງພະລັງງານ ແລະ ບໍ່ແຮ ມີຫ້າທີຈັດຕັ້ງປະຕິບັດດໍາລັດສະບັບນີ້ໃຫ້ໄດ້ຮັບຜົນດີ ແລະ ລາຍງານ 

ສະພາບການເຄືອນໄຫວຮອບດ້ານຂອງກອງທຶນໃຫ້ລັດຖະບານ ປີລະ ສອງ ຄັ້ງ. 

ບັນດາກະຊວງ, ອົງການ ແລະ ອົງການປົກຄອງທ່ອງຖິນ ຈົ່ງຮັບຮູ້ ແລະ ຈັດຕັ່ງປະຕິບັດດໍາລັດສະບັບນີ້ 

ຢ່າງເຂັ້ມງວດ. 

ມາດຕາ 25 ຜົນສັກສິດ 

ດໍາລັດສະບັບນີ້ ມີຜົນສັກສິດ ພາຍຫຼັງໄດ້ລົງລາຍເຊັນ ແລະ ລົງຈົດຫນາຍເຫດທາງລັດຖະການ ສິບຫ້າ 
ວັນ. 

ດໍາລັດສະບັບນີ້ ປ່ຽນແທນດໍາລັດວາດ້ວຍກອງທຶນພັດທະນາໄຟຟ້າທ້ອງຖິ່ນ ແລະ ຊົນນະບົດ ສະບັບ 

ເລກທີ 238/ນຍ, ລົງວັນທີ 11 ສິງຫາ ະວ 

ຕາງຫ້າ ລັດຖະບານ ແຫ່ງ ສປປ ລາວ 

ນາຍົກລັດຖະມົນຕີ 


